
sþ. 725. Fyrirspurn [394. mál]
til iðnaðarráðherra um sáttargerðarsamning ríkisstjórnarinnar og Alusuisse.

Frá Hjörleifi Guttormssyni.

Hver hefur orðið niðurstaða viðræðna ríkisstjórnarinnar og Alusuisse vegna staðhæf-
inga og túlkana A. G. Powells, forstjóra Austraswiss, í erindi til ástralska þingsins 16.
október 1985 varðandi "sáttargerðarsamning" Alusuisse og íslensku ríkisstjórnarinnar frá 5.
nóvember 1984?

Greinargerð.
Í sáttargerðarsamningi milli ríkisstjórnar Íslands og Alusuisse frá 5. nóvember 1984,

sem fylgdi frumvarpi tillaga um þriðja viðauka við aðalsamning aðila, segir svo í 9. tölulið:
"Hvorugur aðila skal gefa út neina fréttatilkynningu eða aðra svipaða tilkynningu

varðandi sáttargerðarsamning þennan án samþykkis hins aðilans."
Þann 16. október 1985 sendi A. G. Powell, forstjóri Austraswiss, dótturfyrirtækis

Alusuisse, bréf til allra þingmanna á ástralska þinginu vegna umræðna þar um skattsvik
Alusuisse í Ástralíu í tengslum við báxít- og súrálsverksmiðjuna í Gove.

Í þessu bréfi forstjórans segir í 8. tölulið:
"Reference is made to a tax claim in 1980 by the Icelandic government against our

parent company, Alusuisse. The fact that the Icelandic government settled its claim against
Alusuisse by accepting a VS $ 3 million cash payment instead of pursuing its tax claims is an
indication that the claims could not be substantiated, The cash payment was made by
Alusuisse because its legal costs were going to exceed 3 million dollars and settlement made
commercial sense."

Í lauslegri þýðingu:
"Vísað er til skattakröfu íslensku ríkisstjórnarinnar á árinu 1980 á hendur móðurfélagi

okkar, Alusuisse. Sú staðreynd að íslenska ríkisstjórnin samdi um þessa kröfu á hendur
Alusuisse með því að taka við 3 millj. bandaríkjadala greiðslu út í hönd fremur en að halda
við kröfur sínar er vísbending um að ekki var hægt að rökstyðja kröfurnar. Alusuisse greiddi
þessa upphæð út í hönd vegna þess að lögfræðikostnaður fyrirtækisins var að fara yfir 3 millj.
bandaríkjadala og sættir voru skynsamlegar út frá viðskiptalegu sjónarmiði."

Við umræður í neðri deild 26. nóvember 1985 var iðnaðarráðherra inntur eftir
viðbrögðum vegna þessara ummæla forstjóra Austraswiss. Sagðist hann mundu ræða þetta
mál við forráðamenn Alusuisse og fá skýringar þeirra á þessu áður en hann aðhefðist
eitthvað í málinu.

Skriflegt svar óskast.


